
	1.
	Croeso ac ymddiheuriadau 
	Mae Dave Blackwell wedi ymddiswyddo o swydd y Cadeirydd.  Etholwyd Debra Thomas yn Gadeirydd newydd.

Croeso gan y Cadeirydd.

Derbyniwyd ymddiheuriadau gan
Y Cynghorydd Rhiannon Birch a Lucy Barrowclough.
	

	2. 
	Cofnodion y cyfarfod blaenorol  

Materion yn codi
	Cytunwyd bod cofnodion y cyfarfod diwethaf yn gywir.


Cynrychiolydd pwyllgor craffu Dechrau’n Dda – Mae’r Cynghorydd Wendy Gilligan wedi ymuno â Fforwm y Gyllideb.

Meincnodi ysgolion – Wedi'i gynnwys ar yr agenda.

Grŵp adolygu fformiwla ariannu ysgolion prif ffrwd – Wedi'i gynnwys ar yr agenda.

Fformiwla i ddyrannu grant cyflog athrawon – Wedi'i gynnwys ar yr agenda o dan yr adran grantiau.

	









	3. 
	Aelodaeth Fforwm y Gyllideb
	Croeso i ddau aelod newydd Fforwm y Gyllideb - Rhys Craven sy'n cynrychioli'r Undeb Addysg Genedlaethol a Wendy Gilligan sy’n cynrychioli'r pwyllgor craffu Dechrau’n Dda.
	

	4. 
	Diweddariad ar Gyllideb 2026/27 
	Rhoddodd Matt Bowmer y wybodaeth ddiweddaraf i Fforwm y Gyllideb ar strategaeth ariannol y Cyngor, y Cynllun Ariannol Tymor Canolig (CATC), adolygiad o wariant Llywodraeth Cymru a'r camau nesaf o ran gosod cyllideb 2026/27.

Adroddwyd Strategaeth Ariannol a CATC y Cyngor i'r Cabinet ym mis Gorffennaf 2025.  Nid yw strwythur y strategaeth wedi newid; mae'r ddogfen yn amlinellu'r egwyddorion ar gyfer gosod y gyllideb, tra bod y Cyngor yn parhau i wneud popeth o fewn ei allu i ddiogelu cyllid ar gyfer ysgolion a gofal cymdeithasol.
Mae'r Cyngor wedi ymrwymo i hyrwyddo cynaliadwyedd ariannol ac mae'n bwriadu mantoli blynyddoedd y dyfodol yn ogystal â chyllideb 2026/27.

Roedd y Strategaeth Ariannol a adroddwyd ym mis Gorffennaf wedi cario CATC 2025/26 a'r Gyllideb a adroddwyd i'r Cabinet ym mis Mawrth 2025 ymlaen, pan oedd y bwlch cyllid a ragwelwyd ar gyfer 2026/27 yn £8M.  Amcangyfrifodd cynllun y gyllideb chwyddiant o 2% yn flaenorol, ond ers mis Mawrth bu chwyddiant parhaus yn yr economi ac amcangyfrifir bod chwyddiant cyflog yn 3% erbyn hyn.

Amcangyfrifodd cynllun ariannol diwygiedig mis Gorffennaf fwlch cyllid 2026/27 o £13M drwy wrthbwyso £18M o bwysau cost a nodwyd yn erbyn £5M o incwm ychwanegol.

Roedd yr adolygiad o wariant y DU a gynhaliwyd dros yr haf yn darparu setliad tair blynedd i Gymru am y tro cyntaf, a oedd yn nodi termau real ychwanegol o 1% o gyllid i grant bloc Cymru. 

Yn dilyn hyn, roedd y Cyngor yn disgwyl setliad cyllideb tair blynedd gan Lywodraeth Cymru ym mis Hydref 2025 a fyddai wedi helpu gyda chynllunio tymor canolig.  Fodd bynnag, oherwydd yr etholiadau sydd i ddod, mae Mark Drakeford wedi dweud ers hynny y bydd Llywodraeth Cymru yn ymrwymo i setliad blwyddyn yn unig ac na fydd ar gael tan fis Tachwedd.  Nodir y byddai'r setliad blwyddyn hwn yn ychwanegu cynnydd chwyddiant o 2% at fformiwla ariannu gyfredol Llywodraeth Cymru.  

Mae arweinwyr cyngor ledled Cymru wedi siomi gyda'r penderfyniad hwn ac yn lobïo Llywodraeth Cymru i’w ailystyried.  Bydd yr oedi hwn yn effeithio ar amseriad proses gosod cyllideb y Cyngor.

Cynhaliwyd gwaith manwl drwy gydol mis Awst i adnewyddu'r holl bwysau costau, sydd wedi cynyddu'r bwlch cyllid i £22M ar gyfer blwyddyn ariannol 2026/27.  Mae'r bwlch cyllid hwn wedi'i adrodd i LlC a CLlLC i fwydo i mewn i adolygiad o wariant Llywodraeth Cymru, ac mae'n ymddangos bod y bwlch cyllid yn gyfartal ag Awdurdodau Lleol eraill.  Mae cyfarwyddiaethau wedi darparu gwybodaeth newydd am bwysau costau sydd wedi gweld y bwlch hwn yn cynyddu bellach i £27M.

Bydd angen blaenoriaethu a rheoli pwysau costau i lawr, gan nad yw'r ALl yn gallu gweithredu rhaglen arbedion effeithlonrwydd gwerth £27M i wrthbwyso'r bwlch hwn.

Nid oes twf demograffig net i ysgolion eleni, gan fod y gostyngiad yn niferoedd ysgolion prif ffrwd yn cael ei wrthbwyso gan y cynnydd a ragwelir yn y sector arbennig.

Rhagwelir chwyddiant o 3% yn y gyllideb ar hyn o bryd, ond rydym yn ymwybodol bod hyn yn is na'r gwir bwysau.  Mae pwysau o £9M ar ddarparwyr gofal cymdeithasol yn unig sy'n cael ei ysgogi gan y cynnydd yn y cyflog byw gwirioneddol.

Ar hyn o bryd mae'r cynnydd yn y Dreth Gyngor wedi'i fodelu ar 3.9%.  Bro Morgannwg yw un o'r ALlau a ariennir yn is ond mae'n parhau i fod yn un o'r isaf o ran taliadau’r Dreth Gyngor.  Mae cynnydd o 1% i’r dreth Gyngor yn codi tua £1M

Camau Nesaf
Rhaid i'r ALl gydbwyso cyllideb 2026/27.  I ddechrau, bydd prosesau herio pellach o ran pwysau costau, arbedion ac ail-lunio cynigion, a fydd yn cael eu dilyn gan drydedd rownd o weithgorau cyllideb.
Oherwydd yr oedi i gyhoeddiad cyllid Llywodraeth Cymru, mae'n debygol y bydd yr ymgynghoriad ar y gyllideb yn cael ei ohirio tan fis Ionawr 2026 gyda'r nod o osod y gyllideb ym mis Mawrth 2026.

Bydd Matt Bowmer yn rhoi diweddariad ar y gyllideb i Fforwm y Gyllideb ar 3 Rhagfyr.

Adborth ar y Diweddariad ar y Gyllideb gan aelodau'r Fforwm
Cydnabu DT fod y cynnydd amcanestynol o 2% i setliad Llywodraeth Cymru yn is na'r cynnydd diweddaraf i gyflogau athrawon o 4% a dywedodd fod diffygion yn codi yn seiliedig ar benderfyniadau fel dyfarniadau cyflog sydd allan o reolaeth ysgolion.  Er y bydd cyllid grant yn cael ei ddarparu tuag at gost cyflogau athrawon, mae hyn yn cael ei gyfrifo ar fformiwla lefel uchel a'r gwir amdani yw nad yw codiadau cyflog athrawon wedi'u hariannu'n llawn ar sail ysgol sy'n gadael ysgolion mewn sefyllfa lle gallai fod angen diswyddiadau dim ond i ariannu costau chwyddiant.

Ychwanegodd DB fod ysgolion yn cael eu hariannu ar gyflogau addysgu cyfartalog o fewn y fformiwla sy'n cael eu gostwng ar sail pro-rata yn seiliedig ar y cyllid sydd ar gael yng nghyfanswm cyllideb yr ysgolion, er enghraifft, mae cost pob athro yn St Richard Gwyn £9k yn fwy na'r ysgogydd cyflog o fewn y fformiwla.

Gofynnodd JM i'r Cyngor ystyried cynyddu'r Dreth Gyngor ymhellach i sicrhau bod taliadau Bro Morgannwg yn cyd-fynd â'r ALlau eraill.  Dywedodd fod eiddo band C yn Abertawe yn codi £100 yn fwy nag eiddo band C ym Mhenarth.

	5. 
	Adennill diffyg ysgolion
	Atgoffodd Trevor Baker y fforwm o'r diffyg net presennol o £16M mewn ysgolion a ragwelir ar gyfer 2025/26 y rhagwelir y bydd yn cynyddu i ddiffyg o £50M erbyn mis Mawrth 2028.  Byddai'r amcanestyniadau presennol ar gyfer balansau diffyg ysgolion yn dileu holl gronfeydd wrth gefn y Cyngor dros y 2 i 3 blynedd nesaf. 

Hysbysodd TB am y gwaith cadarnhaol sydd ar y gweill ar hyn o bryd i gefnogi ysgolion i adfer diffyg, sy'n cynnwys:
· Newidiadau i seilwaith TGCh a'r mudo i system SGR Arbor a fydd yn arbed £250k dros y tair blynedd nesaf.
· Dull tair ochrog sy'n gweithio gydag ysgolion ar gaffael, asiantaeth ac addysgu a dysgu.
· Cymorth gyda thrafodaethau contract; mae'r tîm polisi a chaffael yn edrych ar 90 o gontractau ar draws ysgolion ar hyn o bryd ac eisoes wedi arbed £150k o un contract yn unig.
· Mae rhwydwaith rheolwyr busnes ysgol wedi'i sefydlu sy'n hwyluso sgyrsiau am sut y gellir creu capasiti i edrych ar faterion contractio.
· Mae'r Cyngor wedi brocera'r EEF (Education Endowment Foundation) i ganolbwyntio ar ganlyniadau llythrennedd a chynhwysiant, mae disgwyl i gynhadledd gael ei chynnal ym mis Hydref.
· Adolygiad o gyllid ac arferion ADY, gan nodi gwerth am arian.
· Mae'r ALl wedi bod yn gweithio gyda dau ALl gyfagos (Torfaen a Sir Fynwy) i gytuno ar feincnodi ariannol i lywio'r broses o wneud penderfyniadau ar gyfer ysgolion.
· Mae data meincnodi mewnol wedi'i gasglu a'i rannu ag ysgolion.

Gofynnwyd i bob ysgol â diffyg gyflwyno cynlluniau adfer diffyg ac edrychwyd ar y rhain dros wyliau'r haf.  Mae'r diffyg a ragwelir yn parhau i fod yn £16M.  Mae'r diffyg hwn wedi'i wasgaru'n anghymesur ar draws ysgolion gyda £10M o'r diffyg mewn deg ysgol yn unig.

Mae'r Cyngor yn defnyddio dull graddol o adfer diffyg ac yn canolbwyntio'r cam cyntaf ar y deg ysgol hynny, a dderbyniodd hysbysiadau rhybuddio anffurfiol ddydd Gwener.  Mae'r ALl yn rhagweld cynlluniau adfer diwygiedig gan y deg ysgol hynny erbyn 24 Hydref.  

Bydd cymorth dwys pwrpasol yn cael ei ddarparu i ysgolion cynradd gan ymgynghorydd (Nick Jones) sydd wedi'i gontractio i weithio gyda'r ysgolion sydd â'r diffyg uchaf sy'n edrych ar arferion addysgu a dysgu.    Mae'r adborth gan yr ysgolion sydd eisoes wedi gweithio gyda'r ymgynghorydd wedi bod yn gadarnhaol.  Mae'r ALl yn bwriadu brocera cymorth tebyg i ysgolion uwchradd i gynorthwyo gyda materion uwchradd penodol fel amserlennu a’r cwricwlwm. 


Mae adolygiad archwilio thematig o'r deg ysgol nesaf, sy'n edrych ar drefniadau llywodraethu o ran cyllid.

Mae Archwilio Cymru wedi cynnal asesiad o sefyllfa ddiffyg ysgolion a bydd yn cyhoeddi adroddiad ym mis Tachwedd. 

Myfyriodd RAJ ar y ffaith bod amseriad y llythyrau hysbysu anffurfiol i'r deg ysgol yn wael, wrth i benaethiaid dderbyn llythyrau ar brynhawn dydd Gwener gan adael penwythnos cyfan iddyn nhw eu prosesu heb gymorth.

Ychwanegodd Liz Jones fod ADY bellach wedi'i nodi fel risg gorfforaethol.  Mae tua £10M yn cael ei ddyrannu i gefnogi ADY mewn ysgolion prif ffrwd bob blwyddyn.    Ar hyn o bryd nid oes unrhyw ddulliau ar waith i'r Gyfarwyddiaeth nodi, monitro a gwerthuso effaith sut mae'r cyllid ADY hwn yn cael ei ddefnyddio. 

O ystyried mai'r adborth gan ysgolion yw bod angen mwy o gyllid i ddiwallu anghenion dysgwyr ADY, mae angen tystio sut a pham nad yw'r cyllid presennol a ddyrannwyd yn ddigonol. Felly, gofynnir am wybodaeth ychwanegol gan ysgolion i gwblhau'r dadansoddiad hwn.  Bydd ysgolion eisoes yn darparu gwybodaeth i'w corff llywodraethu am arweinyddiaeth a darpariaeth ADY yn ogystal â chynnydd dysgwyr gydag ADY, fel rhan o'u dyletswyddau o dan Ddeddf ADYTA. Felly, ni fydd hyn yn creu mwy o waith i ysgolion.

Mae'r pwyllgor craffu Dechrau’n Dda yn adolygu'r ddarpariaeth canolfan adnoddau bresennol mewn ysgolion gan fod dulliau amrywiol o ran cyllid a chymarebau staffio.

Ychwanegodd Liz mai Bro Morgannwg yw'r pedwerydd ALl uchaf o ran dyrannu cyllid ar gyfer ADY, bod ganddo’r ysgol arbennig fwyaf yng Nghymru ond bod ganddo fwy o dribiwnlysoedd nag ALlau eraill o hyd, gan ei roi yn yr ail safle o ran nifer y tribiwnlysoedd (gyda 15 ar waith ar hyn o bryd).  

Ar ben hynny, Bro Morgannwg sydd â'r nifer uchaf o atgyfeiriadau sy'n gofyn am leoliadau arbenigol a dwywaith yn fwy o CDUau o'i gymharu ag ALlau cyfagos.

Ychwanegodd DT fod y Ddeddf ADY wedi cael effaith uniongyrchol ar nifer y tribiwnlysoedd y mae'r Cyngor yn eu hwynebu, a bod disgwyliadau a galw rhieni yn fwy na'r cyllid sydd ar gael.  Mae cost bargyfreithwyr yn unig yn sylweddol, ond nid yw'n ymddangos bod penderfyniadau a wneir mewn tribiwnlysoedd yn ystyried dichonoldeb ariannol.
	 














































































	6. 
	Adolygiad o fformiwla ariannu Ysgolion Prif Ffrwd
	Cyflwynodd NM grynodeb o’r grŵp adolygu fformiwla ariannu ysgolion prif ffrwd. 

Y cylch gorchwyl oedd edrych ar adolygu'r fformiwla ariannu ar gyfer ysgolion prif ffrwd mewn cysylltiad â'r meysydd canlynol:
· Data Disgyblion
· Dyrannu Arbedion Effeithlonrwydd
· Cymarebau Disgybl i Athro

Ymgynghorwyd â Fforwm y Gyllideb ar y newidiadau canlynol a fydd yn cael eu gweithredu yn fformiwla ariannu 2026/27.

Data disgyblion – Bydd y fformiwla ariannu yn seiliedig ar y casgliad data disgyblion diweddaraf ym mis Ionawr, a fydd yn cyd-fynd â'r ffigurau CYBLD diweddaraf heb eu gwirio.  Ni fydd y fformiwla yn cael ei yrru gan amcanestyniadau ysgolion mwyach.

Arbedion Effeithlonrwydd – Bydd y £3M o arbedion effeithlonrwydd parhaus o fewn cyfanswm cyllideb yr ysgolion yn cael ei ddyrannu i linellau fformiwla ar sail pro-rata ac ni fydd yn cael ei nodi fel dyraniad fformiwla negyddol mwyach.  Ni fydd effaith andwyol ar ysgolion o ran cyfanswm y cyllid; fodd bynnag, bydd pob llinell fformiwla yn cael ei lleihau yn briodol, felly bydd ysgolion yn gweld gostyngiad fesul llinell.

Cymarebau disgybl i athro - Bydd y fformiwla yn cael ei haddasu i adlewyrchu cymhareb disgybl i athro o 27 yn y sector cynradd. Bydd y gymhareb ar gyfer blynyddoedd 10 ac 11 yn cael ei gynyddu o 15 i 17.  Nodir y cymarebau cyfredol ac arfaethedig yn y tabl isod.

	
	Cyfredol   
	Arfaethedig

	Cynradd
	30 i 1 gyda lwfans CPA ychwanegol
	27 i 1

	Blwyddyn 7-9
	20 i 1
	20 i 1

	Blwyddyn 10-11
	15 i 1
	17 i 1



Bydd y cyflog cyfartalog yn parhau i gael ei gyfrifo fesul sector.  Pe bai'r cymarebau disgybl i athro yn cael eu cymhwyso i fformiwla ariannu 2025/26, byddai hyn yn symud ychydig dros £1M o'r sector uwchradd i'r sector cynradd.

Cytunwyd y byddai'r newid i gymarebau addysgu yn cael ei gyflwyno'n raddol dros gyfnod o dair blynedd gan y bydd yr effaith ar bob ysgol uwchradd a 
3-19 yn sylweddol andwyol.  NM i adeiladu dyraniad esmwytho i fformiwla ariannu 2026/27.

Cydnabuwyd na fyddai'r cynnydd hwn i gronfeydd cynradd yn datrys y broblem diffyg cynradd, gydag ysgol gynradd yn elwa o tua £25k ar gyfartaledd.

Adborth am yr Adolygiad Fformiwla gan aelodau'r Fforwm
Cydnabu DT y bydd y newid i'r fformiwla o ran cymarebau disgybl i athro yn darparu cynnydd weddol fach i bob ysgol gynradd ond toriad sylweddol i bob ysgol uwchradd ac ysgolion pob oed a fydd yn debygol o roi'r sector uwchradd mewn sefyllfa ddiffyg waeth.  Gofynnodd DT am gyfiawnhad y Cyngor dros wneud penderfyniad o'r fath ar adeg pan fo ysgolion uwchradd mewn trafferthion ariannol.

Dywedodd TB fod yr adolygiad wedi digwydd mewn ymateb i geisiadau penodol gan Benaethiaid cynradd a oedd wedi gofyn i'r cymarebau disgybl i athro gael eu hadolygu.  Ar ben hynny, mae mwyafrif y diffygion mewn ysgolion cynradd, ac mae'r diffyg net yn y sector cynradd lawer uwch nag yn y sector uwchradd.

Atgoffodd RAJ y fforwm nad yw'r fformiwla yn caniatáu cost lawn pob athro o fewn y cyfrifiadau ac nad yw maint cyllideb yr ysgolion yn ddigonol.

Dywedodd NM fod y cymarebau uwchradd yn fwy ffafriol nag mewn ALlau eraill ar gyfer blynyddoedd 10 ac 11 a byddai'r addasiad hwn yn golygu y bydd fformiwla Bro Morgannwg yn cyd-fynd yn fwy ag ALlau eraill.  Ychwanegodd JM y byddai cywiro'r fformiwla yn atal Llywodraeth Cymru rhag cymryd yn ganiataol bod unrhyw faterion o ddiffyg o ganlyniad i fater fformiwla fewnol yn hytrach na'r mater sylfaenol o gyllid annigonol yn gyffredinol.  Ar sail hyn, byddai JM a DB yn croesawu'r adolygiad o'r fformiwla ariannu arbennig gan fod yr ystadegau'n dangos bod cyllid prif ffrwd yn isel iawn ym Mro Morgannwg, o'i gymharu â chyllid ysgolion arbennig fesul disgybl, sy'n uchel iawn.

Argymhellodd DT y dylid trosglwyddo’r £1M o gyllid i'r sector cynradd yn raddol dros dair blynedd i amddiffyn yr ysgolion uwchradd rhag gostyngiad sydyn mewn cyllid.

Gofynnodd DT hefyd fod ysgolion yn cael eu cefnogi o ran yr ailstrwythuro a fydd yn ofynnol i leihau cyllidebau diffyg.

	7. 
	Meincnodi ysgolion
	Rhoddodd TB ddiweddariad ar y gwaith meincnodi sy'n digwydd gyda'r nod o gynorthwyo ysgolion a'r ALl i wneud penderfyniadau.

Mae ymarfer meincnodi mewnol manwl eisoes wedi'i gynnal a'i rannu ag ysgolion.  

Mae'r ALl bellach yn gweithio gydag ALlau cyfagos yn Sir Fynwy a Thorfaen.

	




	8. 
	Diweddariad am Grantiau
	Dywedodd CT wrth y fforwm fod yr ALl wedi derbyn hysbysiad o'r grant yn ddiweddar i ariannu cost uwch dyfarniad cyflog athrawon mis Medi 2025.

Yn dilyn cais blaenorol gan Fforwm y Gyllideb, bydd y cyllid hwn yn cael ei ddyrannu yn seiliedig ar gost wirioneddol y cynnydd rhwng y 3% a ganiateir yn y gyllideb, a'r 4% terfynol y cytunwyd arno, yn hytrach nag ar fformiwla sy'n seiliedig ar gyfwerth ag amser llawn. 

Bydd y dull hwn yn cael ei ddefnyddio ar gyfer grantiau dyfarniad cyflog yn y dyfodol, a phan nad yw'r grant yn ddigonol, bydd y dyraniad fesul ysgol yn cael ei leihau ar sail pro-rata.

Cyfrifwyd cynnydd pob ysgol gan eu Swyddog Cymorth Cyllid Ysgolion ym mis Awst ac roedd yn gywir ar yr adeg hon.  Rhagwelir y bydd grant 2025/26 yn ddigonol i dalu'r cynnydd ar gyfer ysgolion.

Mae CT yn aros am gadarnhad y grant codi cyflog ôl-16 cyn i'r cyfrifiadau gael eu cwblhau.

	

	9. 
	Cynnig i ddileu'r ddirprwyaeth ar gyfer trwyddedau hawlfraint
	Ar hyn o bryd mae ysgolion yn cael £147k i ariannu CLGau ar gyfer trwyddedau ac aelodaethau e-addysgu.

Mae'r CLGau hyn yn sicrhau cost is i ysgolion gan y gall yr ALl gyflawni arbedion drwy brynu trwyddedau ar ran pob ysgol.

Mae'r CLGau yn cynnwys y canlynol: 
· Trwyddedau hawlfraint
· Cleapps
· Trwyddedau teledu
· Trwyddedau radio 
· Trwyddedau perfformiad ffonograffig 
· Trwyddedau perfformiadau cerddorol
· Trwydded sgrinio fideo cyhoeddus 
· Trwydded cerddoriaeth argraffedig
· Trwydded cofnodi addysg 
· Aelodaethau e-addysgu
Mae hefyd drwyddedau ychwanegol a brynwyd gan ysgolion unigol nad ydynt o fewn y CLG fel trwyddedau hawlfraint yr Eglwys sy'n cwmpasu caneuon addoli.

Amcangyfrifir mai cost 2025/26 y trwyddedau a'r aelodaeth a dalwyd yn ganolog yw £150k, nad yw'n cynnwys trwyddedau ychwanegol a brynwyd gan ysgolion.

O fis Ebrill 2026 ymlaen, bydd swm o £160k yn cael ei frigdorri o gyllideb yr ysgolion i'w gadw fel cyllideb ganolog o fewn y gyfarwyddiaeth i dalu'r trwyddedau a'r aelodaethau hyn yn uniongyrchol ar ran ysgolion.  Mae cyllideb haen uchaf arfaethedig hon yn uwch na chost 2025/26 o £150k i ganiatáu ar gyfer y cynnydd blynyddol, a thrwyddedau addoli'r Eglwys nad ydynt wedi'u cynnwys yn yr amcanestyniadau.

Nod y cynnig hwn yw lleihau nifer y cyllidebau a ddyrennir i ysgolion sy'n cael eu talu'n syth yn ôl i'r Cyngor sy'n cyfrannu at ystumio'r gyfradd ddyrannu wirioneddol.

	

















	10. 
	Rhaglen waith fforwm y gyllideb
	Darparwyd diweddariad ar raglen waith fforwm y gyllideb ar gyfer 2025/26.

Adolygiad fformiwla ariannu ysgolion prif ffrwd – Mae adolygiad 2025/26 wedi'i gwblhau bellach; dylid cyflwyno unrhyw feysydd adolygu pellach ar gyfer 2026/27.

Adolygiad fformiwla ariannu ysgolion arbennig – Mae'r darn hwn o waith yn gymhleth ac yn barhaus.  Mae'r fformiwla ysgolion arbennig yn cynnwys elfennau ar gyfer canolfannau adnoddau Derw Newydd, Hafan a Horizon a gwasanaeth allgymorth ac ymgysylltu yr ALl.  Mae rhai o'r meysydd gwasanaeth hyn eisoes wedi'u hystyried ond mae'n debygol y bydd yr adolygiad llawn yn croesi draw i flwyddyn ariannol 2026/27.

Her Cyllid Llywodraeth Cymru – Treuliodd Dave Blackwell gryn dipyn o amser yn lobïo Llywodraeth Cymru am adolygiad o fformiwla LlC sy'n arwain at lai o gyllid fesul disgybl ym Mro Morgannwg a siaradodd yn y pwyllgor Plant a Phobl Ifanc.

Penderfynwyd y byddai'r ALl yn canolbwyntio ar feincnodi cyn cymryd camau pellach.

Rhaglen Waith 2026/27
Gellir nodi unrhyw waith adolygu pellach sydd i'w amserlennu ar gyfer blwyddyn ariannol 2026/27 yng nghyfarfodydd mis Rhagfyr a mis Mawrth. 
	



















	11. 
	Ethol Cadeirydd newydd
	Wedi'i drafod ar ddechrau'r cyfarfod.  Etholwyd Debra Thomas yn Gadeirydd newydd gyda Ruth Butterworth yn parhau fel Is-gadeirydd.

	

	11. 
	Dyddiadau Cyfarfodydd 2025/26
	
3 Rhagfyr 2025 9.30am - Ysgol Stanwell 

25 Mawrth 9.30am – Ysgol y Bont-faen 

